
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
ম্যালেরিয়া।



হইতে অন্য স্থানে যাইবার সম্ভাবনা থাকিত না। প্রায় ৬।৭ দিবস এই রূপ থাকিত। এই সময়ের মধ্যে যে উদ্ভিদের পত্রাদি বিগলিত হইত তাহাতে আর সন্দেহ নাই। সূর্য্যোত্তাপ দ্বারা ভূম্যপরি ও ভূম্যভ্যন্তরস্থ জলরাশী উর্দ্ধে আকৃষ্ট হইত। কিন্তু তখন আমরা আমাদের দেশে ম্যালেরিয়া দেখিতে পাই নাই। যদি উদ্ভিদ বিগলিত এবং বর্ষান্তে ভূগর্ভস্থিত জল বাষ্পাকারে সূর্য্যকিরণে উত্থিত হওয়াই ম্যালেরিয়ার কারণ হইত, তাহা হইলে এখন অপেক্ষা তখন পীড়া আর ও অধিক প্রবল হইত। যখন তাহা হয় নাই তখন কি প্রকারে উদ্ভিদ বিনাশ প্রভৃতিকে জ্বরের কারণ বলিয়া বিশ্বাস করিতে পারি? এই সমস্ত দ্বারা যদি জ্বর উৎপন্ন না হইল তবে জ্বরের কারণ কি? কেহ কেহ স্থির করিলেন যখন বর্ষান্তে জ্বরোদয় হয় তবে জল সম্বন্ধীয় কোন কারণ অবশ্যই থাকিবে। অতএব ভূনিম্ন আর্দ্রতা (subsoil moisture or humidity) ইহার কারণ হইল। যৎকালে হুগলী ও বর্ধমান জেলায় ম্যালেরিয়া জন্মে নাই তখন ভূনিম্ন আর্দ্রতা উহার কারণ হইতে কে বারণ করিয়াছিল? তখন ও বর্ষাকাল ছিল, সূর্যকিরণ ও ভূনিম্ন আর্দ্রতা ছিল। এক্ষণকার বর্ষা, সূর্য্য, ভূনিম্ন আর্দ্রতা কিছু নূতন প্রকার নয়। কিন্তু নদী হইতে জল উচ্ছসিত হইয়া গ্রাম সকলকে প্লাবিত এবং বর্ষাদ্বারা উহাদিগকে আবৃত করা ভিন্ন অন্য প্রকার ভূনিম্ন আর্দ্রতা উৎপাদিত

		 এই পাতা শেষ সম্পাদিত হয়েছে ০৪:৫৫টার সময়, ২৭ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

